
REPUBLIKA E SHQIPËRISË
Kuvendi

P R O J E K T L I GJ


Nr.______/2024


PËR

DISA SHTESA DHE NDRYSHIME NË LIGJIN NR. 110/2018 “PËR NOTERINË”, TË NDRYSHUAR


Në mbështetje të neneve 78, 81, pika 1 dhe 83, pika 1, të Kushtetutës, me propozimin e Këshillit të Ministrave, Kuvendi i Republikës së Shqipërisë,


V E N D O S I:


Në ligjin nr.110/2018 “Për noterinë”, të ndryshuar, bëhen shtesat dhe ndryshimet e mëposhtme:

Neni 1

Në nenin 10, pika 1, numri “15 000”, zëvendësohet me numrin “7 000”.

Neni 2

Në nenin 11, bëhen shtesat dhe ndryshimet e mëposhtme:
1. Në titullin e nenit, togfjalëshi “dhe radha e plotësimit të tyre”, shfuqizohet.
2. Pika 3, ndryshohet si më poshtë:
“3. Çdo vend vakant i krijuar sipas pikave 1 dhe 2, të këtij neni, plotësohet nëpërmjet konkurrimit. Në konkurs kanë të drejtë të marrin pjesë noterët që kanë kërkuar transferim në këtë pozicion dhe zëvendësnoterët që kanë shprehur interesin për vendin e ri vakant.”
3. Pas pikës 3, shtohet pika 3/1 me këtë përmbajtja:
“3/1. Në varësi të rezultateve të konkursit, vendi vakant i krijuar sipas pikave 1 dhe 2, të këtij neni, plotësohet: 
a) nëpërmjet transferimit të një noteri që ka kërkuar transferim në këtë pozicion; ose 
b) nëpërmjet dhënies së licencës së noterit një zëvendësnoteri që ka shprehur interesin për vendin e ri vakant.

Neni 3

Në nenin 12, bëhen ndryshimet e mëposhtme:
1. Në pikën 1, togfjalëshi “në juridiksionin ekzistues”, shfuqizohet.
2. Pikat 3, 4 dhe 5 shfuqizohen.

Neni 4

Në nenin 13, bëhen ndryshimet e mëposhtme:
1. Pika 1, shfuqizohet.
2. Në pikën 2, togfjalëshi “jo më pak se 3 vjet”, zëvendësohet me togfjalëshin “jo më pak se 1 vit”.
3. Në pikën 3, togfjalëshi “që nuk është plotësuar nëpërmjet zbatimit të parashikimeve të këtij neni,”m shfuqizohet.
4. Në pikën 4, togfjalëshi “në pikat 1 dhe 2, të këtij neni”, zëvendësohen me togfjalëshin “nga pika 2 e këtij neni”.
5. Pikat 5, 6 dhe 7 shfuqizohen.
6. Në pikën 8, togfjalëshi “sipas parashikimeve të nenit 12 dhe rregullave të parashikuara në pikat e mësipërme të këtij neni” zëvendësohet me togfjalëshin “nëpërmjet konkursit sipas nenit 10 ose sipas parashikimeve të pika 1 deri 4 të këtij neni”.
7. Në pikën 9, fjalia e dytë, togfjalëshi “në listën e pritjes, emëron një aplikant tjetër në atë pozicion, sipas kritereve të vendosura në nenet 11 dhe 12 të këtij ligji” zëvendësohet me togfjalëshin “në listën e fituesve të konkursit emëron aplikantin e renditur në vendin e dytë”.
[bookmark: _Hlk169861785]Neni 5

Në nenin 18, bëhen shtesat dhe ndryshimet e mëposhtme:
1. Në pikën 1, pas shkronjës “c”, shtohet shkronja “ç” me këtë përmbajtje:
[bookmark: _Hlk180072499][bookmark: _Hlk180073880]“ç) për qëllime akademike, kualifikimi profesional ose specializimi në një institucion trajnimi”.
2. Në paragrafin e dytë të pikës 1, pas fjalisë së parë, shtohet fjalia e dytë me këtë përmbajtje: 
“Në rastin e parashikuar nga shkronja “ç” e kësa pike pezullimi zgjat për një periudhë deri në 3 vjet.”. 

Neni 6

Në nenin 21, pika 1, shkronja “e”, ndryshohet si më poshtë:
“e) ka marrë masë disiplinore për heqje të licencës së ushtrimit të profesionit, në përputhje me nenin 26 të këtij ligji dhe ekzekutohet vendimi i Bordit Disiplinor, në përputhje me nenin 53 të këtij ligji;”.

Neni 7

Në nenin 23, pas pikës 3, shtohet pika 4, me përmbajtjen si vijon:
“4. Për kryerjen e detyrave të parashikuara në këtë nen, ministrit të Drejtësisë i garantohet akses i plotë në sistemin elektronik të Dhomës Kombëtare të Noterëve.”.

Neni 8

Në nenin 25, bëhen shtesat dhe ndryshimet e mëposhtme:
1. Pika 2, ndryshohet si më poshtë:
[bookmark: _Hlk169782279][bookmark: _Hlk169782361]“2. Ministri i Drejtësisë kryesisht, ose kur ngrihen pretendime nga persona fizikë ose juridikë publikë apo privat dhe në rast se e vlerëson të nevojshme, urdhëron kryerjen e inspektimeve tematike, lidhur me çështje specifike të veprimtarisë së noterëve, të cilat nuk janë përcaktuar në planin vjetor të inspektimit.”.
2. Pas pikës 4, shtohet pika 4/1, me përmbajtjen si vijon:
“4/1. Inspektimet e kryera nga ministri i Drejtësisë, kryen sipas afateve të mëposhtme:
a) jo më shumë se 6 (gjashtë) muaj, për kryerjen e të gjitha inspektimeve tematike për një çështje të caktuar;
b) jo më shumë se 10 (dhjetë) ditë, për inspektimin tematik të një noteri;
c) jo më shumë se 1 (një) muaj, për inspektimet sipas pikave 3, 4 dhe 9 të këtij neni.”.
3. Pika 7, ndryshohet si më poshtë:
“7. Në rast se ekziston një dyshim i arsyeshëm se një mangësi e tillë mund të përbëjë shkelje disiplinore, ministri i Drejtësisë, menjëherë pas përfundimit të inspektimit, nis hetimin për shkeljen disiplinore.”.
4. Pas pikës 7, shtohet pika 7/1, me përmbajtjen si vijon:
“7/1. Përjashtimisht, ministri i Drejtësisë, nis procedurën e hetimit disiplinor, në rastet kur konstatohet se shkelja është flagrante, haptazi e paligjshme ose e përsëritur. Fillimi i hetimit disiplinor sipas kësaj pike, nënkupton përfundimin e procesit të inspektimit vetëm për shkeljen e pretenduar.”.

Neni 9

Në nenin 26, bëhen shtesat dhe ndryshimet e mëposhtme:
1. Në pikën 1, shkronja “a”, ndryshohet si më poshtë:
[bookmark: _Hlk169855758]“a) kryen veprime ose mosveprime që janë në kundërshtim me dispozitat e këtij ligji ose akteve nënligjore të dala në zbatim të tij ose me çdo dispozitë tjetër në fuqi e cila parashikon detyrime për noterin.”.
2. Pika 3, ndryshohet si më poshtë:
“3. Masa disiplinore ndaj një noteri jepet në proporcion me shkeljen dhe bazohet, por pa u kufizuar në kriteret e mëposhtme:
a) natyrën, rëndësinë dhe kohëzgjatjen e shkeljes, duke marrë parasysh natyrën, objektin ose qëllimin e aktit në fjalë;
b) numrin e subjekteve të përfshirë dhe nivelin e dëmit të shkaktuar ndaj tyre;
c) kryerjen e shkeljes me dashje ose nga pakujdesia;
ç) çdo veprim që noteri ka ndërmarrë për të zbutur dëmin e pësuar nga palët e dëmtuara;
d) shkallën e përgjegjësisë së noterit, duke marrë parasysh masat për të parandaluar ose shmangur shkeljen e dispozitave ligjore;
dh) çdo shkelje të ngjashme të mëparshme të kryer nga noteri;
e) shkallën e bashkëpunimit me ministrin e Drejtësisë dhe Bordin Disiplinor, gjatë procedurës së hetimit ose procedimit disiplinor;
ë) mënyra me të cilën ministri i Drejtësisë është vendosur në dijeni të shkeljes, veçanërisht nëse, shkelja i është bërë e ditur ministrit të Drejtësisë nga vetë noteri, dhe nëse po, deri në çfarë mase e ka bërë këtë;
f) zbatimi i plotë dhe brenda afatit i masave për korrigjimin e mangësive, sipas pikës 6, të nenit 25 të këtij ligji, kur përpara shkeljes këto masa janë dhënë ndaj noterit në lidhje me akte ose veprime noteriale të të njëjtit lloj;
g) respektimin e Kodit të Etikës Profesionale;
gj) çdo rrethanë tjetër rënduese ose lehtësuese që lidhet me rrethanat e çështjes, si përfitimet financiare ose humbjet e shmangura, në mënyrë të drejtpërdrejtë ose tërthorazi nga shkelja.”.

Neni 10

Në nenin 27, bëhen shtesat dhe ndryshimet e mëposhtme:
1. Pika 3, ndryshohet si më poshtë:
“3. Masa disiplinore ndaj një zëvendësnoteri jepet në proporcion me shkeljen dhe bazohet, por pa u kufizuar, në kriteret e mëposhtme:
a) natyrën, rëndësinë dhe kohëzgjatjen e shkeljes, duke marrë parasysh natyrën, objektin ose qëllimin e aktit në fjalë;
b) numrin e subjekteve të përfshirë dhe nivelin e dëmit të shkaktuar ndaj tyre;
c) kryerjen e shkeljes me dashje ose nga pakujdesia;
ç) çdo veprim që zëvendësnoteri ka ndërmarrë për të zbutur dëmin e pësuar nga palët e dëmtuara;
d) shkallën e përgjegjësisë së zëvendësnoterit, duke marrë parasysh masat për të parandaluar ose shmangur shkeljen e dispozitave ligjore;
dh) çdo shkelje të ngjashme të mëparshme të kryer nga ëvendësnoteri;
e) shkallën e bashkëpunimit me ministrin e Drejtësisë dhe Bordin Disiplinor, gjatë procedurës së hetimit ose procedimit disiplinor;
ë) mënyra me të cilën ministri i Drejtësisë është vendosur në dijeni të shkeljes, veçanërisht nëse, shkelja i është bërë e ditur ministrit të Drejtësisë nga vetë zëvendësnoteri, dhe nëse po, deri në çfarë mase e ka bërë këtë;
f) zbatimi i plotë dhe brenda afatit i masave për korrigjimin e mangësive, sipas pikës 6, të nenit 25 të këtij ligji, kur përpara shkeljes këto masa janë dhënë ndaj zëvendësnoterit në lidhje me akte ose veprime noteriale të të njëjtit lloj;
g) respektimin e Kodit të Etikës Profesionale;
gj) çdo rrethanë tjetër rënduese ose lehtësuese që lidhet me rrethanat e çështjes, si përfitimet financiare ose humbjet e shmangura, në mënyrë të drejtpërdrejtë ose tërthorazi nga shkelja;
h) përvojën e zëvendësnoterit”.

Neni 11

Në nenin 29, bëhen shtesa dhe ndryshimet e mëposhtme:
1. Në pikën 4 bëhen ndryshimet si më poshtë:
a) në fjalinë e parë, togfjalëshi “brenda 30 ditëve” zëvendësohet me “brenda 15 ditëve”
b) në fjalinë e dytë, togfjalëshi “brenda 15 ditëve”, zëvendësohet me togfjalëshin “brenda 5 ditëve”.
2. Pas pikës 4, shtohet pika 4/1, me përmbajtjen si vijon:
“4/1. Kundër vendimit të Ministrit sipas pikës 4 të këtij neni, ankuesi ka të drejtë të paraqesë ankim pranë gjykatës kompetente administrative.”.

Neni 12

Në nenin 42, pika 12, ndryshohet si më poshtë:
“12. Bordi Disiplinor mblidhet sa herë është e nevojshme dhe mbështetet administrativisht nga Dhoma Kombëtare e Noterëve.”.

Neni 13

[bookmark: _Hlk184114155]Pas nenit 42, shtohet neni 42/1, me këtë përmbajtje:

Neni 42/1
[bookmark: _Hlk184114191]Shkarkimi i anëtarëve të Bordit Disiplinor

[bookmark: _Hlk184114202][bookmark: _Hlk179375673]1. Anëtarët e Bordit Displinor shkarkohen nga ana e organit prej të cilit zgjidhen në rast se kryejnë veprime, mosveprime ose sjellje:
a) në kundërshtim me dispozitat ligjore ose nënligjore në fuqi; 
b) në kundërshtim me rregullat e etikës që zbatohen në organin prej të cilit zgjidhen;
c) që sjellin mospërmbushje të pajustifikuar ose të përsëritur të funksioneve;
ç) që sjellin vonesa të përsëritura ose pasoja të rënda apo zvarritje të veprimeve dhe/ose akteve procedurale;
d) që përbëjnë mungesë të pajustifikuar në detyrë, sipas parashikimeve të këtij ligji; 
dh) që sjellin pengimin e Bordit, Ministrit të Drejtësisë apo çdo organi tjetër publik në kryerjen e funksioneve, sipas legjislacionit në fuqi.
e) që diskreditojnë pozitën dhe figurën e anëtarit të Bordit Disiplinor ose cenojnë figurën dhe integritetin e profesionit të noterit.
[bookmark: _Hlk184114210]2. Organi nga i cili është zgjedhur anëtari vendos pezullimin e tij nëse vazhdimi i ushtrimit të detyrës prej anëtarit dëmton rezultatin e hetimit administritativ mbi kryerjen e veprimeve, mosveprimeve ose sjelljeve që përbëjnë shkak për shkarkimin sipas pikës 1 të këtij neni, pengon konkluzionin e tij të drejtë ose të rregullt, diskrediton pozitën dhe figurën e anëtarit të Bordit Disiplinor ose cenon figurën dhe integritetin e profesionit të noterit.

Neni 14

Në nenin 46, pika 1, ndryshohet si më poshtë:
“1. Gjatë procedimit disiplinor, noterit ose zëvendësnoterit, ose përfaqësuesit të tij, i sigurohet aksesi në dosje në përputhje me parashikimet e Kodit të Procedurave Administrative.”.

[bookmark: _GoBack]Neni 15

Në nenin 67, pika 3, ndryshohet si më poshtë:
[bookmark: _Hlk179376560]“3. Dhoma Kombëtare e Noterëve në bashkëpunim me Drejtorinë e Përgjithshme të Arkivave, përcaktojnë rregulla të hollësishme për dorëzimin e arkivit të noterit.”.

Neni 16

Ky ligj hyn në fuqi 15 ditë pas botimit në “Fletoren zyrtare”.
 
K R Y E T A R I

ELISA SPIROPALI

